
Җиһазлау: зал стенасында балаларясаган рәсемнәр эленә, китаплар күргәзмәсе оештырыла.

       (Уртача – мәктәпкә әзерлек татар төркемнәре катнашалар ) 
  Алып баручы. Бүген бездә бәйрәм – әкиятләр бәйрәме. Безгә бик күп әкиятләр геройлары кунакка килер. Рәхим итегез, әкият бәйрәменә!

                           «Чәчәкләр биюе» башкарыла 
1 нче бала.         Кирәк икән без бәйрәмне

                            Әкияттән дә ясыйбыз.

                            Әкият герое була

                            Шул кичәдә кайсыбыз?

2 нче бала.   (кәҗә маскасы кигән һәм җырлый)

                            Бәтиләрем, балакайларым!

                            Ачыгыз ишекне, ачыгыз!

1 нче бала.   Я, әйтегез, бу әкиятнең исеме ничек?

Балалар.     “Кәҗә бәтиләре һәм бүре” рус халык әкияте.

Алып баручы . Дөрес. Тагын тыңлагыз. 

 Балалар  “Төлке белән торна”,  “Шалкан”, “Куян кызы”, “Шүрәле”, әкиятләреннән кечкенә өзекләр күрсәтәләр, залдагы балалар әкиятләрнең исемнәрен атыйлар.

                   Татар халык уены “Кем артык” уйнала

Алып баручы. Рәхмәт балалар. Сез әкиятләрне бик яхшы беләсез икән. Ә хәзер сезгә әкият бүләк итәбез.
                        “Куян кызы” әкиятен сәхнәләштерү.    
Алып баручы.  Менә без сезнең белән бик күп әкиятләр карадык, аларның эчтәлеген искә төшердек. Әкиятләр сезне кыю, батыр булырга, зурларның сүзләрен тыңларга, хезмәтне яратырга, кеше әйберен рөхсәтсез алмаска, дус һәм тату яшәргә өйрәтә.                            
